
Kî dixwaze…?! 
Kî bixwaze bixwîne, binêre, bibîne û têbigihe, 

dê zanibe ku, çendî bi serê kurdan bi gelemperî 
hatiye lîstin û xelkê me hatiye xapandin…vêca çi 
bi navê misilmantî û terîqetê, çi jî di bin perda 
rûmeta Eşîrtî û netewayetiyê, bi ser de jî durişmên 
şoreşgêrî, sînor û tixûbên Kurdistan û kurdayetiyê. 

Dîroka gelan baş daye nasîn ku, ne pêla hest û 
xweziyan li ba kesan, ne jî dilhezî û hêviyên gerim 
li ba gelan dikarin rastiyên mezin ji holê bidine alî 
û bincil bikin, an jî serkeftin û guhartinên hêja pêk 
bînin. 

Hatiye zanîn ku, dîtin û naskirina rastiyan wek 
ku henin, bona çareserkirina pirsan, gava yekemîn 
ya herî girîng û pêwîst e. Lewre jî kar û xebatên di 
warê lêkolîn û lêgerînan de, nemaze yên zanistî û 
serbixwe, her û her pêdiviyên sereke û bingehîne, 
û di pê re, xêz û movikên piroje û bernameyan 
têne berhev, da ku dûv re, siyaset bigere û bête. 

Rêxistin û partiyên siyasî yên ku dixwazin bi 
dilsozî bixebitin, her dê meraq bikin ku bibine 
xwediyê bernameyeke zelal û bi kêrhatî, da ku 
karibin cî bigrin, di ber wê bernamê de bixebitin û 
li hember dadgehan lê xwedî derkevin, dûrî durûtî, 
keysebazî û sernizmiyê bin. 

Bernama siyasî ya parta yekîtî ya demokrat ya 
kurd li Sûriyê ya ku kongira 5-an li Buhara 2005-
an li ser erêkirî û weke dokument-belge-di 
malpera yek- dem.com (Newroz)           D.R.(11) 

Bîranîna Qsimlo 
 

Mafên mirofan û 
dadmendî ji tevan re , di 
bin siya cîhaneke aştiyane 
de, ev nama me ya sala 
1990 î ye.                 P.D.K 
 Di 22ê Tebaxa 1930î 
de, li Ormiya – 
Kurdistana Îranê – E. 
Qasimlo ji dayîk dibe.  
 Dema Îran ji, hêla 
hêzên Hevbend ve, di 
sala 1941 an de, tê dagîr 
kirin Pir guhartin peyda 
dibin. Kurd wek netew jî, 
hestê netewî li cem wan 
bilind dibe. Lewre jî, di 
sala 1945 an de, ji hêla 
nemir Qazî Mihemed û 
hin Kurdperweran ve, P. 
D. K Îran tê   D.R.(10)

Osman Sebrî 
1905 - 1993

Dr Nûredîn Zaza 
1919 - 1988

Rewşa kurd û Kurdistanê          
Li Kurdistana rojhilat 

Rojnama Agirî ya partiya 
Demoqrata Kurdistana Îranê , 
hejmar[21] , di dermafê rewşa
kambax ya gelê kurd de , li rojhilatî 
Kurdistanê weha dibêje : Şeva 
29.7.2005 an , hêzên hov yên rijêma 
komara Îslamî ya Îranê , li Dola 
Nicnê ya bajarê Bane , çend karkerên 
wê herêmê dane ber guleyan û kesek 
bi navê Hekîm kuştî û yekî din jî bi 
navê Luqman Nesrulayî , kurê Esyîd 
Ebdula , xelkê Bane hate birîndarkirin 
.

Lê , welatiyên kurd xwestin wî 
bibin nexwaşxanê ,lê, hêzên rijimê 
nehîştin û gule bere wî jî dan û wî jî 
jiyana xwe ji dest da . 

Roja 30.7.2005 an , xelkên bajarên 
Sine , Bane û Dîwandere piştevaniya 
wan şehîdan kirin . Û li vê dawiyê , li 
Mehabad , Serdeşt , Pîranşar û Şinoyê 
meş û xwepêşandanên piştgiriyê û 
nerazîbûnê kirin , dirûşmên dijî 
rijêmin kevneperest hildan û piştevanî 
ji tevgera kurd re avêtin . Û dûvere 
berdewam dike û dibêje: Rewşa
bajarên Kurdistana Îranê aloz û 
awerte ye û ji aliyê hêzên rijimê ve bi 
tundî hatine mîlîtarîz kirin . 

Ji wê hîngê û vir ve , rewşa gelê 
kurd li wir û bajar û gundên wan her 
diçû kambaxtir dibû . Û hejmara 
şehîd , birîndar û girtiyan her çû 
zêdetir bû . 

Lê , mixabin em neçarên ku li 
tevgera xwe ya kurd li Sûriyê loman û 
rexnan bikin û jê bipirsin ka çima hûn 
bi erk û stubariyên xwe yên netewî di 
dermafê birayên xwe de ranebûn 
 

Yekemîn Car e 

Di bin siya navenda çandî li Reqê, 
komîta festîvala Reqê – Yekem -ya 
hunerên folkilorî, bi vexandineke 
fermî, Koma Zozan ya huner û 
folkilora Kurdî , bilî komên huner yên 
Ereb, Çerkez, Ermen û Asûrî 
vedixîne. Di şeva 20 ê heyva Tîrmehê 
de, Koma Zozan, bi cilên xwe yên 
folkilorî, bi beşdariya 700 kes, bêtirî 
katekê, hunera xwe pêşkêşî beşdaran 
dike.  
 Bêguman, ev yekem care ku, li 
welatê me, komên huner û folkirora 
gelên Sûriyê, bi hevre, bê çavsorî, 
hunera xwe pêşkêş dikin. Em bi 
hêvîne ku, ev reng kar, di jiyana me 
de berdewam be.    

******** 
Bûk û zave pîroz bin 

Hevalê  me , endamê  malbata  
weşana we Newroz, sekretêrê : Parta 
Demokrat a Kurd Li Sǘriyê                
( YEKÎTÎ), berêz Mehidîn Şêx Alî ,
ligel  xanima xwe  Ferîde Şêx 
Simehil zade zewiçî .    Sed ǘ yek 
carî , li hevdu pîroz bin ,    qubet  li 
keç ǘ kuran  be  . Xwazî ku , keç ǘ
kurên wan  perwerdeke xwaş ǘ çiwan 
, li ser rêça bavê  werbigirin .  

Nûçe                  û              kurte                  nûçe 
Nadiyê Efrîn bi serket  Careke din tîpa Efrînê ya gokê 

li hember tîpa Misfat Banyas bi [ 3 × 
2 ] bi ser dikeve û ew û bi cemawere 
xwe ve bi kêf û şahiyeke bê hempa, ji 
lîstgeha Banyasê derdikevin . 
 Destpêka beramberkirin li aliyê 
Misfatê diçû . Lê di çend kêlîkên 
dawî de rewşa lîskê berve tîpa Efrînê 
zîvirî û piştî gelek êrîşan ji aliyê wan 
ve , bi ser tîpê Misfatê de , bi şêwekî 
tevane , ev serkeftî derket .  
 Lîstekvanên tîpa Efrînê yên ku gok 
kirine avêjwara Misfatê ev bûn : 
 Ebdilkerîm bobekî , Ela’I bêdon , 
Ibrahîm Hesen . Vê beramberkirinê 
hîşt ku tîpa Efrînê cîgeha yekê di 
giropa başûr de jî bistîne . 
Em jî hêvî dikin we her tim serkeftî 
bibînin 
********************** 

Hunermend Seydo Reşo
çû ser dilovaniya xwe 

 Seydo di sala 1960î de’ ji dayîk 
dibe. Xewndia xwe ya bilnd li 
zanîngeha Şamê beşê El-finon El-
cemêlê di navîna salên 80î de kuta 
dike. Li 
bajarên 
Şam, Heleb 
û Beyrûtê 
pêşangehan 
li dar dixe. 
Di sala 
1990î de, 
berê xwe dide Romaniya. Li wir jî di  
pir pêşangehana de beşdar dibe . piştî 
8 salan li romaniya, berê xwe dide 
Balçîka daku, li wir bi cî û war bibe. 
Lê, qedqrê tiştekî din dabû ber wî.  Di 
6ê Ber Çile de, li nexwaşxana ALAS 

– Biroksêl- dilê hunermedê Kurd S. 
Reşo disekine.  Termê wî, di 14-10 an 
de, digihe Helebê. Bi beşdariya dost, 
heval, gundî û nûnerên tevgera Kurd 
li Sûriyê, di goristana gundê Çema de 
tê bin ax kirin.   
 Bi navê Komîta NEWROZ ê, em 
serê hemî berketî û malbata wî 
saxdikin 
*********************** 

Dadgeha dîkteror  
S . Husên destpêkir  

 Yekemîn car e, di Rojhilata navî de 
ku, berpirsiyar û serokmarên 
dewletekê têne dadgehkirin. 
Dadgehkirina hovê herî bi nav û 
deng, di  Rojhilata navîn de, li 
Bexdadê, bi cezayê kuştina 143 
mirovîn Şî,î ji dundê Dicêl –Başûr- 
Tên dadgehkirin.  
 Bê guman, ev 
gunehkariya 
Sedêm ne ya bi 
tek û tenê ye. 
Belê, bi hezaran 
ji hemî gelên 
Îraqê, bi destê 
wî û hevalên wî 
hatine kuştin û di gurnên tevahî de 
hatine veşartin.     Ew rêjîma diktetor, 
çekên kîmawî li bajarê HELEBÇE 
barabndin. Ji encama wê pênc hezar 
Kurd hatin kuştin û bi qasî wan jî 
hatin birîndar kirin. Bêtirî 8 hezar ji 
malbata BERZANIYAN bi destên 
wan hatin kuştin. Û li vê dawiyê, 
termê 513 şehûdên Bezaniyan li 
başûrê Îraqê, di gurnek tevahî de 
hatin tîtin.  
 Em bi hêvîne ku, dadgehkirina 
Sedêm li gorî gunehên wî û destlatiya 
wî be.  

www.a
rs

iva
ku

rd
i.o

rg



Newroz Hejmar(  Hejmar(  Hejmar(  Hejmar(  66663333)        R/pel () R/pel () R/pel () R/pel (4444)   ))) Tebax   Tebax   Tebax   Tebax      2002002002005555z zzz –––– 2612612612617777kkkk

Şahiya Rêberekî 
Dîlan Zivingî 

 
Di – 21- tîrmehê  ,   sala-2005- 

an de ,  ez pêrgî dewat ǘ şahiyeke 
balikêş dihatim .  Li ser çateriyekê ,   
xelik li derdora zavê civiyabǘn .
Dahol ǘ zurine Lêdiketin,   ken ǘ
şahî ,   li ser rǘyê  hemiyan diyar bǘ .
Lê  tiştê bêtir ,   ku bala min dikşand; 
Ew pêlên xemgîniyê,   li ser rǘyê 
zavê   nîşan didan .  Wisan jî,       bê 
dudilî,   berve wî diçǘm ǘ pîroz  
dikir .   Jê dipirsîm ,  ez benî : Çima 
ev dewat  ǘ şahiya te  ,  bi vî rengî  ,   
li ser vê  çateriyê    ǘ di çarçeweke  
teng ǘ bi lez   e ? .       Bi serê  min  ǘ
te be  ,  pir pêjin  ǘ xeyalên   reş , di 
hiş ǘ mêjiyê  min de li hevdu dikevin 
. Ku tu ,  yan  mirovekî  gunehekarî  
, an  li ser jina xwe dizewicî.   Da  
ku ,   ev dewata  te ,  bi vî rengî  mîna 
mirovekî sêwî  ,   an ji xwe bitirs e  .   
 De ka  , bêje çêroka te çiye ? ! .   
Wî   ,   bi rǘkî  berkenî ,   pêşewaziya 
min dikir .   Bi şêtmayî ,  serî  li min 
hildida ,   kesereke kǘr dikşand  . 
Bersiva min  , weha dida  ǘ digote : 
Ma ezê  çi bêjim   ǘ çi nebêjim ,  
çêroka min dirêj e  , çerxa  felekê  ,   
têra xwe bi min    lîstiye  .   Ez 
avêtime  hembêza  merc  ǘ rojên  pir 
dijwar .    Bi kurtebirî,  dikarim 
bibêjim: Gunehê     min  tenê ,  ew e 
ku : Xwedê , ez kurd dame  ǘ xwedî  
bîr  -  bawer im  ,   zora li ser gelê  
xwe yê Kurd li Sǘriyê nasdikim .   
 Va ye bêtirî  -30- salî  ye  ,   
armanc  ǘ dilxweziya min ku  ,  ez li 
ser şop  ǘ riya leheng  ǘ nemirên 
mina Celadet Bedir-xan , Noridîn 
Zaza , Osman Sebirî  ǘ H.W.D,   
ku wan bi serbilindî  ǘ li beramberî 
 

evqas sal  ,   ji bo ziman  , dîrok ǘ
pêkanîna hêvî  ǘ armancên gelê  
Kurd  ,   li vî welatê  Şǘriyê ye   
. Wê riyê ,  riya xebatê  ,   ji nevî  ǘ
nifşên nǘ guha  re nîşan didim ….                   
: va ye temenê min ,  weke dixuye  ,  
nêzîkî pêncî sal e .   Lê belê     hê jî ,  
bê  cîh  ǘ war im … Ne mal ,   ne jin  
, ne jî zar  ǘ zêç im  ….. Li ber 
çavdêrî  ǘ bêbexitiya ev desthilata  
şoven … Bi kesereke kǘr , gotinên  
xwe dibirîn …                 Hîngê ,  min 
dizanî ku  ,  ew berpirsiyar  ǘ
rêberekî mezin  e,   ji tevgera  
niştimanperwer ya gelê me  ya kurd  
e …Min serê xwe jê re ǘ li pêş wî 
ditewand  …Serkefitin ǘ rojên    
xweş , ji wî   ǘ hemo hevriyên wî re 
hêvî dikir  .  
 Lê  belê ,  pir pirs  ,   di serê  min 
de ,   xwe hilididan  .   Ma gelo! .   Ev 
ton zor  ǘ setema bi vê  rengî   ,   li 
tu deverên cîhanê   ,  ji bilî  vî welatî  
hene     .  Hêjayî  gotinêye  ,  merov   
bi bîr bîne ku ,  Sǘriya me  ,  ji roja  
roj  ve  îmza xwe xistiye  bin fîtik ǘ
lîsta mafên mirovan  ! Dewat  ǘ şahî ,  
li mirovên mina zavê me  ; qedexe  
ye  ! Çiqas diyare  ku    , Sǘriya  me  , 
li  îmza  xwe   ne     xwedî  ye .   
Lewre jî  ,  ew  rǘreş ǘ gunehkar  ,  
li  pêş xelikê   der  ǘ hundir   welêt  
xwe nîşan didin !  .   
 Tuştê  hêvî   ǘ şahî  dixiste  dil ,   
dilê  mirov  xweş ǘ hênik dikir ; ew  
bǘ : pêdarî ǘ berxwedana 
xebatkarên  gelê me yê Kurd e  . 
Rojên   li pêş yên rastî demiqurasî ,   
dadimendî ,  pêkanîna  mafên merov  
ǘ milletên bindest e.  

.

Rastî bi ser dikeve lê… 
Ehmedê  Cezîrê 

 Mirovekî ji xwe re digot: 
Dibêjin rastî tim bi ser dikeve. Ka , 
ezê binêrim , ev gotin ta bi çi radeyê 
wilo ye ?  
 Rojekê di ber melekî re derbas 
dibe, dît ku, mirovek yekî din bi 
xençerê dikuje, davêje nav daran û 
bazdide. Lê tu kes ji bilî wî , wê 
bûyerê nabîne. 
 Ji xwe re got: Bi xwedê, ji min 
re, lêhat . Ew çû navenda polîsan û 
ew agahdar kirin ku, mirovekî kuştî, 
li ber çem, di nav daran de ye, û wî 
ew kuştiye. 
Lêkolîner jê bawer nekir, hinekî bi 
ser xwe de mijûl bû, lê nihêrî û jêre 
got: Kuro li te xuya nake ku, tu 
kuştiyarî. 
 De ka, ji me re sedema kuştina te 
jê re bibêje. Wî ji wan re got: Perên 
min lêbûn, min jê xwest, wî neda 
min, qirecir di nav me de çêbû, 
wêlomê min xençerek lê da û kuşt. 
 Yê lêkolîner, gote leşkerekî, wî 
bavêjin zîndanê. Piştî hefteyek, dîsa 
ew da ber pirsan û jêre got: Me pir 
pirsa rewşa te kir, ne xuya ye ku, tu 
tewanbarî !. 
 De ka rastiyê ji me re bibêje. Wî 
got: Ma hûn ji min çêtir zanin 
heyran? 
Lêkolîner lê vegerand û got: Bawerî 
bi me re çênebûye ku, te ew kuştiye. 
Careke din ta hefteyekê, ew avêtin 
zîndanê. Piştî heftak derbas bû, ew 
anîn dadgehê û li pêşiya dadger 
sekinî . 
Dadger jêre got:  
Te ew mirov kuştiye  ? 
Erê min kuştiye . 
Çima te kuşt ?

Ji bo nadandina perên min . 
Dadger: Emê te bi darvekin, ka 
gotina te ya dawî çiye  ? 
Gotina min ya dawî ew e ku, min ew 
kuştiye û biryar ji xwe, ya we ye. 
Piştî Înekê, ew anîn kastînê, xelk lê 
civiya .  
 Dadger gote xelkê Temeşevan, vî 
mirovî kuştin kiriye, wêlomê emê wî 
bidarvekin . Em ji bîr nekin ku, yê 
kuştiyar bi xwe jî di nav 
temaşevanan de ye. 
 Dadger fermana bi darvekirinê 
da . Ziman ji devê wî derket. Lê, ji 
nişka ve, kuştiyarê rasteqîn got: 
Rawestin, werîs ji qirka wî derxin . 
Bi xwedê hîn ez zaro bûm, wî bavê 
min kuşt, wêlomê min tola xwe jê 
hilanî. Lê, pirsa min ew e çima vî 
mirovî ev kuştin kire stuyê xwe. 
Piştî av li rûyê wî mirovî kirin û bi 
xwe hesiya, ew pirs jê kirin . 
Ewî got: Min xwest ez binêrim ka 
xwedê rastiyê bi ser dixe yan na  ! . 
Jê pirsîn : Te çawa dît  ? .  

Got : Rastî bi ser dikeve, lê, ta ku, 
zimanê mirov bi du bostan der 
dikeve . 

Nêrînek azadNêrînek azadNêrînek azadNêrînek azad XÊZÊN SORXÊZÊN SORXÊZÊN SORXÊZÊN SOR 
Pîr RUSTEMPîr RUSTEMPîr RUSTEMPîr RUSTEM  

Miletê Kurd û bi xêra hinek 
rewşenbîrên xwe û nemaze ewên ku, 
piştî têkçûna şoreşên bakurî 
Kurdistanê daketibûn binxetê; “başûrî 
Kurdistanê” û karîbûn xwe bidana 
hev û hinek komeleyên xwe yên 
civakî û rewşenbîrî bidana 
damezrandin, çi li bajarên Kurdan 
bin; wek ên Cezîrê yan jî li Efrîn û 
Kobaniyê û çi jî li bajarên mîna Şam 
û Helebê. 

Ev komele dê bibine bingeheke 
xurt ji damezrandin û avakirina 
partiyeke konevanî; Partiya 
Demokrata Kurdistan li Sûryê 
“Partî”, ew li sala 1957 an tête 
damezrandin û ew silogana 
“rizgarkirin û yek-kirina Kurdistanê” 
hilde û heya bi demekê, li ser vê 
bernameyê, karên xwe bikin, ta ku ew 
dikeve ber ezmûna xwe ya herî pêşîn 
di sala 1960 î de û heyştê heval tête 
girtin. 

Ev ezmûna pêşîn dê bihêle ku, ew 
cudatiyên hîne di rojên pêşîn de, di 
navbera du rewtekan de hebûn, evê 
carê bi xurtî derkevin pêş hevalan û 
bihêlin perçebûneke kûr têkeve 
navbera ewana. Rewtekek di bin 
serokatiya Osman SEBRÎ de û 
dixwezin li ser nav û bernameya 
“Partî” bimînin û rewteka din jî di bin 
serokatiya Dr. Nûrdîn ZAZA û li gor 
heyama û hokerên zîndanê, dixwazin 
hinek guhertin têxin nav û bernameya 
“Partî”. 

Lê, ji bilî evan herdu rewtekan û 
hîne di demên pêşîn de, hinek heval li 
dijî bernameya “Partî” rawestiyabûn 
û wan gotibû: Ev nav û silogan û 
bernameya ku, em hildidin ji hêz û 

şênên me mezintir 
e. Û wilo ev 
hokera nuh dê ji 
wan re bibe derfet 
ku, ew evê carê bi 
xurtî dengê xwe 
bilind bikin û 

daxwaza vegera ji ewa “bernameya 
bilind” bikin û hinekî “riyalîst” 
biramin. 

Em dikarin bibêjin ku, ev kêlîk, 
bû mofirka di navbera du qonaxan de; 
Qonaxa ji berî xêzên sor û bizav û 
ezmûna bi hêza ewlekarî ya dewleta 
yekbûyî di navbera Sûryê û Misirê de 
û qonaxa piştî girtina ewan hevalên 
“Partî” ku, ew ezmûnek bû ji wan re 
û hêşt bêtirî rewtekekê di nav “Partî” 
de derkeve. 

Lê, ev xêzên sor dê di aste û 
ezmanekî de rawestin; ango ew 
asûman dê her û her nizimtir bibe, her 
ku, dewleta Sûryê xûrt bibe û hêzeke 
weke ya Beis destlatiyê bi dest xwe 
ve bîne û Sûryê tenê Ereb, weke 
dewlet û milet bibîne û li aliyê din jî 
“Partî” her û her ji hev bête cudakirin 
û lawizkirin. 

Mixabin û weke ku, em di roja îro 
de, li nav û bernameyên partiyên xwe 
dinirin, em li ewê rastiyê rast tên ku, 
asûmanê wan her çûye nizimtir bûye. 
Lê, hîne ji berî ewê yekê jî pirseke 
dîtir xwe dide pêş; gelo çima ew 
cudatî kûr bû û gihêşt ku, “Partî” 
perçe bibe û ne tenê carekê, lê bighe 
ku di roja îro de, yek nikaribe navên 
partiyên xwe lezber bike, hin ji ber 
pirbûna wan û hin jî ji ber ku, navê 
her du-sê partiyên ji hev cuda bûne 
wek heve D.R.( 7)

Lê, pirsa biyantir ewe; Gelo çima 

xwediyên cudatiyê windabûn û me 
ew di nav ewan partiyan de nedîtin, 
an jî weke di rojên îro de, ew nebûn 
serokên ewan partiyên ji hev cuda 
bûbûn, tenê hejmareke biçûk û ew jî 
yên li derve ku, dûrî cudatiya ewan 
hevalên girtî bûn . Wilo yek dikare 
bipirse: Ka ew cudatiya ku, di 
navbera hevalên girtî de, gihêşte evan 
hevalên li derve, yan jî hinekan xwest 
evên li derve rê li pêş pirojeyên ewên 
girtî bigre û evana weke şûngir ji wan 
re pêşkêş bike. Lê pirsa mezintir, li 
gor têgihêştinên me, ev e; Gelo çima 
piştî ew partî perçe dikin, em tu 
partiyan di bin navê Kurdistan de 
nabînin û ne jî tu partiyên nuh, ewê 
bernameya “Partî” ku, ji bo wê li 
hevnekiribûn, hilnagire û di bin konê 
wê de naxebite. 

Û wilo zincîra perçebûnê dê bajo 
heya rojên me yên îro ku, weke me 
got: Nema yek navên partiyan ji hev 
derdixe û ne jî tu cudatiyê di nav 
bernameyên wan de dibîne; Eger ku 
em li ewan siloganên wan ên bi mij û 
dûman, weke bername, binirin û 
bibînin û karibin di roja îro de ji xwe 
re belge bijmêrin û li ser ewê yekê 
karibin li mafên gelê xwe xwedî 
derkevin. 

Mixabin evan “bernameyên 
partiyan” û weke ku, me berê jî di 
gotareke xwe de gotibû; Hêşt ku, ne 
tenê miletê me, lê heya serok û 
rêberên wî jî nizanibe ew çi dixweze 
û ne tenê wilo; lê bighe pileya ku, ew 
destê xwe têxe yê dewletê, ji bo ku 
serhildana miletê xwe bide 
rawestandin. Û piştî ku, ew yek bi cih 
bête; Rabe ew dewlet hêzên xwe yên 
ewlekariyê bi ser te de bişîne û li ber 
destê sibeyê û li ber bêcemeyên xewê 
te ji nav zarok û mala te, bi pihîn û 

kulemistan, derîne û bêyî tu zanibî ji 
ku ve û ji aliyê kê ve; Ji ber ku, 
ewana çavên te girêdane, dê 
wêneyeke zor wêran be ji tevgera 
neteweyekê re. 

Lê, hîne ya kambaxtir ku, piştî 
bîst rojan ji girtin û êşkenciyê û dema 
te berdin, ne tu û ne jî partiya te 
wêribe dazanekê bide belavkirin û 
têde ewê karê teror pirotesto bike yan 
jî daxwaza mafên te bike û hîne 
dewlet di evê yekê de ranewste; ew ji 
te dixwaze ku, ne tenê tu dengê xwe 
dernexî û nebêjî: ez dame ber lêdan û 
êşkenciyê, lê zimandirêjî bighe ewê 
asteya ku, ji te dixwaze tu ji wan re 
sîxor kar bikî û tu endamekî navenda 
partiyeke Kurdî ku, ji bo daxwaza 
mafê miletekî ve hatiye damezrandin. 

Belê û weke di ewan nimûneyan 
de, ji me re, tête sayî kirin ku, asta 
xwestekên me pir û pir nizim bûye û 
xêzên sor, her û her, sitûrtir dibûn û 
gihêşt ku, Tevgera Kurd xwe rût 
bimîne; Çi ji aliyê dost û hevalan ve 
be û çi jî ji aliyê xwestek û 
bernameyên xwe ve be. Lê di rojên 
îro de û weke ku, em dibînin heyam û 
hokerên cîhanê tev têne guhertin û di 
nav de yên rojhilat û bi taybetî yên 
Kurdan. Lewre û eger ku, em 
bixwezin xwe weke jimareke xurt di 
Sûryê de bidin naskirin, hinek 
guherîn û xwestek ji me têtin xwestin. 

Li gor dîtina me û ji berî her tiştî 
din, divê ev partiyên hene û di evan 
demên nêzîk de kongirên xwe 
çêbikin; Hin partî bi evê gavê rabûn. 
Lê xwestek ne ewe ku, tenê heval 
bêne cem hev û kongirekî lidarbixin; 
dema em daxwaza kongirên partiyan 
dikin. Em dixwezin ew evan kongiran 
ji xwe re bikin rawestgehine nuh, da 
ku, karibin careke din partiyên xwe 
bînin ser ewê riya             D. R. (  11 ) 

Hevpeyvînek li gel hunermend Xêro Ebas 
Nûşîn Bêcirmanî                                                                                     

Sitranbêjê kurd, hunermend XÊRO 
EBAS, yek ji 
hunermendên kurd 
li derveyî welêt 
dijîn, ewî, rêça 
xwe di warê 
sitrana kurdî ya 
nûjen de qelaştiye, 
bi deng û awaza 
xwe, di wê rêyê re 
diçe. Li gundê Dugirê, li Cizîrê, em lê 
bûne mêvan, lê belê, wî dît ku em 
xwediyên male ne û ew mêvanê me 
ye...Bi singeke fireh, bi şahî û 
kêfxweşî guhdariya pirsên me kir û 
ew bersivandin. 
Pirs : Hunermend xêro ebas ,bi navê 
weşana Newroz em bixêrhatina te 
dikin ku tu ji derve hatî welêt , nav 
kes û xelkên xwe.                    
Bersiv : Ez gelekî kêfxweş im bi 
hatina we . 
Pirs : Eger tu karibî, xwe ji 
xwendevanên Newrozê re bidî 
naskirin : 
Bersiv : Ez xêro Ebbas im ,ji kurdê 
cezîrê me, li gundê Dugirê ji dayik 
bûme,  min li wir jiyana xwe bûrand 
ta ku ez derketim derveyî welêt , û ez 
bi hêvî me ku ez li gorî daxwazên we 
bim û li gorî navê Dugirê bim çimkî 
di demekê de Dugirê gelek lehingên 
kurd hembêz kirin. 
Pirs : Îro tu li ku bi cî dibe ?. 
Bersiv : Ji sala 1989 an ve ez çûme 
Ewropa li bajarê Axin li Elmanya 
dimînim . 
Pirs : Gelo berî ku tu herî derveyî 
welêt, te pîş bi hunerê dikir?.         
Bersiv : Na, lê keyfa min jêre dihat û 
li gorî nêrîn û şopa malbata xwe, min  
 

nikarîbû ku pîş bi huner kiriba , çimkî 
lê dinêrîn weke mitirb, û nedihate 
bîra min ku ezê bighim vê radeyê, 
piştî ez çûme Ewropa bandora malê 
dûrî min ket û min dest bi hunerê kir . 
Pirs : Destpêka te ya hunerî çawa 
bû,û kengî bû? . 
Bersiv : Di sala 1988 an de, koma 
Berxwedan pêşwaziya min kirin , 
kêfa xort û qîzên wê, ji min re hat , 
min bi tembûra xwe di pirovyekê de 
beşdarî kir , min strand, ji wan re 
gotin . dengê te xweş e , dûvre wan 
arîkariya min kirin ku min beşdarî di 
festîvalekê de bistirênim .  
 Lê min di sala 1991 ê de dev ji wan 
berda, çimkî min dît ezê bimînim li 
gor wan . di sala 1994-1995 an de, ez 
serbixwe derketim , û min strand hêdî 
..hêdî . 
Pirs : Kengî te kasêta xwe ya yekem 
derxist ?. 
Bersiv : Di sala 1998 an de min 
derxist . 
Pirs : Helbestvanên ku gotin dane te 
kî ne? . 
Bersiv : Ebbas Ehmed  -  Ronî Xelo  
- Mihemed Xelîl . 
Pirs : Ta kîjan radeyê stirana kurdî bi 
pêşve çûye? 
Bersiv : gereke em van rengê nû, ji 
stiranan  Rok – Hart – Bilûz 
bistirênin, ji ber kurdên me yên 
Ewropa xort û qîzên wan, ne amade 
ne ku guh bidne stirana kilasîk, ji ber 
civaka wir van rengên nû dixwaze .   
 Gereke xortê me yê nû sûdê ji 
şaşîtiyên me bikin û van şêweyan 
bistirênin . Nimûne komek heye bi 
navê /Şoreş / van şêweyan çêdike û 
kar di ber de dike . D.R (9 )

Pirs : Çi peywendiyên te bi 
dengbêjên kurd re hene? 
Bersiv : Bi hemiyn re hene, û ez 
dixwazim tim yekîtiya wan hebe . 
Pirs : Weke kî ?. 
Bersiv : Nûlîfer Iqbal bimin re wek 
duwîto çêkir , min bi kurmancî û wê 
bi zazakî stirand .Herweha min û 
Heqî Segvan di /91/ ê de dema 
koçberiya kurdên kurdistana başûr . 
Pirs : Stiran û awazên te gelo tu 
datînî yan hin hene arîkariya te dikin?  
Bersiv : Hene arîkariya min dikin , 
wek Ebbas Ehmed – peywan Arjîn – 
Heqî Segvan . 
Pirs : Di nav van rewşên em têde 
derbas dibin, tu stirana kurdî  û 
paşeroja wê çawa dibînî? . 
Bersiv : Di demekê de, me guh 
nedida gotinê , tenê me dixwest em 
bistirînin, lê îro em xweşik guh didine 
naveroka van gotinan , ji ber wilo jî 
ez dibînim stirana kurdî bi pêşve diçe 
û wê pêşve here . ji ber ku kurd guh 
didine hunerê. Li Ewropa Kurdin 
hene pera didin ji bo dengê keça xwe 
bidne qebûlkirin , ew jî guh didin 
mûzîkê . 
Pirs : Tu çawa satelaytên kurdî 
dibînî, û rola wan di pêşxistina huner 
û filoklora kurdî de?. 
Bersiv : Dem dema propagandyê ye û 
rola wan gelekî pêwîste di belavkirina 
koltûra kurdî de . 
Pirs : Dibêjin mûzîka kurdî bi dayikê 
re tê, tu çawa dibînî? . 
Bersiv : Erê raste , ji ber kurd bûne û 
derd bi wan re ye, û bi zîqezîqa 
dergûşê re, dayika kurd gelek derdê 
xwe vala dike . 
Pirs : Bandora kê ji dengbêjê kurd li 
te heye? . 
Bersiv : Ya tevan li min heye . Şivan 
– Mihemed Şêxo – Hesen Cezrawî ,. 
 

her yek ji wan bi rengekî 
Pirs : kî ji wan nêzîkî dilê te ye . 
Bersêv : Şivan, ewî kehreba kurda ya 
vemirtî pêxist û gavek mezin da . 
Pirs : Mûzîk û sazên biyanî ta bi çi 
radeyê bandora wê li te heye? . 
Bersiv : Ji berê de min li xulyo îliya 
guhdarî dikir û niha ez guhdariya    
/ cikoka / dikim ew jî dengbêjekî 
Inglîzî ye, Rok distirêne . 
Pirs : Nifşên nû ji dengbêjên kurd . tu 
çi ji wanre di bêjî : 
Bersiv : Mûzîk sînor jêre nîne bi çi 
awayî tu bibîne baş e, gerek tu lêdî . 
eger baş be wê pêşkeve . gereke 
mirov ji tiştên nû netirse . 
Pirs : Hunermendê paşerojê tu kê 
dibînî : 
Bersiv : Ez nikarim kesî binav bikim . 
yê baş ewê her tim li pêş be. 
Pirs : Gelek stiranên te navê cî û 
deverên welêt têde hene . ta bi çi 
radey bandora welêt li te heye . 
Bersiv : Ez têr nabim gava li ser 
millet û welêt nebêjim . ez tim 
dibêjim: em masiyê bejê ne ,em li 
wirin lê hiş û ramana me li vir e , em 
tu carî van cî û deveran jibîr nakin , 
çimkî ew dîroka me ye . 
Pirs : Bi yek gotinê li ser van 
dengbêjan bi axive . 
 Şivan : Hunermend û şoreşgêre . 
 Mihemed Şêxo : dibistane . 
 Aram Dîgran : kalkê hunermenda 
ye . 
 Gulîstan : ewê karîbû perdê ji 
pêşiya keça kurd hilên . 
 Ciwan Haco : li berxwedan û 
stirana nû bire serî . 
Pirs : Eger tu ne hunermend bane tê 
çi ba?  
Bersêv : Ezî şoreşger bama . 
Pirs : Berî dawî, rûpela Newrozê ji te 
re ye, tê çi bêjî ?      D.R ( 11 )

Dumah.k: E . Qasimlo 
damezrandin. Di demeke kurt de, 
P.D. K. di nav gelê Kurd e, gol 
vedide û bi hezaran xort û E. Qasimlo 
jî, di nav wan de, di nav refê Partî de, 
cî digrin.  
 Di sala 1952 an de. E. Qasimlo, 
berê xwe dide Ewropa. Li zanîgehên 
Parîs û Çîkoslaviya diktora distîne. Û 
li zanîgehên Parîs û Piragê 
mamostetiyê dike.  
 Li Ewropa , di ber xwendina xwe 
re, bi dil û can, bi kar û barê partiya 
xwe radibe û di navbera Ewropa û 
Kurdistanê de, dere û tê. Di kongirê 
sêyemîn ya P.D.K Îran de,wek 
sekretêrê giştî tê helbijartin .  
 E. Qasimlo, bi hestekî berpirsiyar û 
zanistî, li ber pirsa Kurdî, di 
Kurdistana Îranê de radiweste û bi bîr 
û bawerî ew û hevalên xwe, 
pirogirameke aqilmend, li gorî merc û 
heyama heyî, ji Kurdan re datînin. Û 
dirûşma -  Demoqrasî ji Îran re û 
otonomî ji Kurdistan re- hildidin. 
Porogiram û dirûşma Partî ya 
aqilmend, dibe sedema sereke ji 
pişgiriya dostan , li welatên biyanî,  ji 
Kurdan re. Gava E. Qasimlo, diçe 
Ewropa, komelên mirovatî , pir kesên 
siyasetvan û akadimîk rêz û hurmet jê 
re digirtin. Bi saya Qasimlo, dengê 
Kurdistana Îranê giha derve û deriyên 
pişgiriyê jê re vebûn. 
 Di Subata 1979 an de, textê 
padişahê Îranê hildiweşe û Xumeynî 
destlatê distîne. Di wê firkê de û ji bo 
birêvebirina kar û barê herêma 
Kurdistanê, pêşmergan, polîs û 
leşkerên Îranê ji herêmên Kurdistanê 
derxistn.  
 Piştî biserketina rijêma Xumeynî û 
amadekirina destûrekî nû ji welêt re, 
E. Qasimlo dibe  endamê ( ا@?<=اء: 789
 û kar û barê xwe dike ku, nama 

Kurdan ( cihê her kesî ji bo kar û 
avakirinê di vî welatî de heye) . Lê, 
Xumeynî, pêşniyara wî napejrîne û 
dibêje : ev nûnerê Kurdan --dijminê 
Xewdê ye- . Û şerekî hov û dijwar , 
di Tebaxa 1979 an de, dajo ser 
Kurdan . Di sala 1980î de, şerê Îraq û 
Îranê destpêdike. Di bin siya wî şerî 
de, herdu destlatên Îran û Îraqê, gund 
û malên Kurdan wêran dikin. Di 
dawiya wî şerî de, herdu destlat ji hev 
ketin û li ber nefesa dawiyê bûn. Li 
pêş vê rastiyê,  deslata Îranê bi pilan, 
têklî bi P.D.K. re li dar xistin. Civata 
yekem, di 28 û 30î Berçile 1988 an 
de, li Viyêna li dar ket , berhemên wê 
civatê pir başbûn . Civata duwem di 
20 î Çile 1989 an de li dar ket. Di wê 
civatê de, xuyabû ku, otonomî ji 
Kurdan re pir nêzîke, tenê şêweyên bi 
karanîna wê dimîne. Piştî şeş heyvan, 
Dr. Qasimlo li kongirê sosyalîstên 
dewlî beşdar dibe. Destlata Îranî, 
careke din ji P.D..K dixwaze ku, civat 
bigere. Di 12 ê Tîrmeha 1989 an de, 
hevdîtin li Viyêna li dar ket. Di vê 
civatê de, bilî herdu nûnerên Îranî 
Mihemed Cefer Sehrarodî û Hacî 
Mistefawî yên berê, Emîr Mensor 
bozorciyan jî beşdar dibe . Roja din, 
13 ê Tîrmehê, li kat 19.30 an, li cihê 
berê, hersê nûnerên Îranê, bi xinanî , 
Dr. Qasimlo, Ebdela Azar – Endamê 
Komîta navendî ya P.D.K - û Pr. 
Fadil Resûl – ji Kurdstana Îraqê – 
dikujin . 
 Di navenda Ewropa de, di dema 
guftûgo ji bo rawestandina şer û 
çareserkirina pirsa Kurî di Îranê de, 
Nûnerên dewleta Îslamî vî karê teror 
dikin û kes jî, ji wan nayê girtin û 
cezakirin.  
 Di 20 ê Tîrmehê de, bi beşdariya 
2000 mirovên ku, ji hemî deveran 
hatine, -                               D.R.(11) 

Dumahîk : Kî dixwaze.... 

de cî girtî,û ji berî hîngê pirojeya 
wê di gelek malperên kurdî û erebî de 
hatibû belavkirin, ciyê rêzgirtin û 
balkêşiyan bû. Hêja ye îro careke dî jî 
bête xwendin, li ser bête rawestin, 
têbîn û pêşinyar bi berpirsiyarî bêne 
amedekirin, bi hêviya ku ev 
bernameya siyasî bêtir li saz û kêrhatî 
be, xemlandî û zengîntir be, da ku 
baştir bête bikaranîn û cî bigire, ji 
gelê me yê Kurd li Sûriyê û tevgera 
demokrat re bibe nimûne. 

Sînorê yekta 
************************** 

Dumahîk : Xêzên Sor 
pêşîn ku, ji bo çi, “Partî” hatibû 

damezrandin û wilo karibin 
bernameyên xwe li gor dem û rewşa
cîhanê ya nuh bidin nivîsandin û 
birêvebirin. 

Ev gav dê bihêle ku, him miletê 
me, careke dîtir, li derdora partiyên 
xwe bicive û him jî partiyên me 
hevdu bipejirînin û li “seriyên” hevdu 
kombibin; ji ber ku heyama îro ji me 
tevan dixweze ku, em hevdu 
bipejirînin û ewê ku, bixweze 
cudatiyên xwe bi “ewê din” re ne di 
riya gotin û guftûgoyê re çareser 
bike; Dê têkeve nav rêza teroristan. 
Bi gotineke din; em dikarin bibêjin 
ku, ewê hîngê û bi rengekî dînemîkî 
emê bibînin ku, careke din, “Partî” 
têtin damezrandin û du-sê rewtek di 
hundirê tevgera Kurd de derdikevin û 
ne du-sêzde partiyên îro ku, em 
dibînin û hejmara wan hîne jî zêde 
dibe. Tevî ku li evan dawiyan du 
partiyên Kurd bûne yek jî û hinekî 
hêviya xelkê hate vejandin, lê ev gav 
divê bête berdewamkirin, da ku, weke 

me gotî: em du-sê rewteka; Partiyan 
di nav xwe da bibînin û ne sêzdeyan. 

Cindirês-31/5/2005

Dumahîk : Hevpeyvîn.... 
Bersiv : Ez gelkî bi pirsên we 
kêfxweş bûm, ji ber ev weşana yekem 
bû li welêt  berê xwe daye min û 
delîve da min ku derd û kulên xwe li 
ser rûpelê wê vala bikim . 
 - Gotina te ya dawî ? 
 Rêz û silavên min ji xwendevanên 
/ Newrozê /re , ez bi hêvî me ku em 
bi hevre filklor û kûltora kurdî 
pêşxin , û Sipas ji we hemiyan re.   
 
***************************     

Lêborîn 

Di hejmara Newroz ya borî (62) 
an de, rûpelê yekem, li şûna 62 
an û heyva Tebaxê, No : 60 û 
heyva Sibatê hatibû nivîsandin. 
Em ji xwendevanên Newrozê 
lêborînê dixwazin .  

************************** 
Dumahîk : E. Qasimlo 

Kurd, Ermen, Azirî, Tirk, Faris û 
Ewropî- hesrê lehengên Kurd, di 
goristana Komonta Parîsê de tên 
veşartin.   
13 ê Tîrmehê daxeke reşe
di enîya rijîma Îranê de 
ye  

 Jêder : E. Qasimlo 
mirovê dîlok û aştiyane.  

Wergêr ji Firansî ta Erebî . B. Êva. 

